
 Annotatsiya: Ushbu maqolada transport vositalarining harakatlanish 

jarayonlarida ularda mavjud tezlikni birmuncha kamaytirish natijasi o‘laroq yo‘l 

transport harakatlari qoidalari buzilishining oldini olish, halokatlar soninini sezilarli 

kamayishiga olib kelishi haqida so‘z yuritilgan. 

Kalit so‘zlar: tezlik, transport vositalari, haydovchi, xavfli hudud, muvozanat, 

qulay tezlik, yo‘ldagi chegara.  

 

Аннотация: В данной статье речь идет о предотвращении нарушений 

правил дорожного движения в результате незначительного снижения скорости 

движения транспортных средств, имеющихся в них, что приводит к 

значительному снижению количества аварий. 

Ключевые слова: скорость, транспортные средства, водитель,опасная 

Abstract: This article deals with the prevention of violations of traffic rules as a 

result of a slight decrease in the speed of vehicles available in them, which leads to a 

significant reduction in the number of accidents. 

Keywords: speed, vehicles, driver,danger zone, balance, comfortable speed, 

restriction on the road. 

 

Ma’lumki butun dunyo miqyosida avtomobil yo‘llarida sodir etilayotgan yo‘l 

transport hodisalari (YTH) va ularning og‘ir oqibatlari haqida ogohlantirish ishlari olib 

borilmoqda. Izlanishlar shuni ko‘rsatadiki, agar yo‘llarda hech qanday yo‘l ishlari 

bo‘lmayotgan bo‘lsa yoki boshqa cheklovlar mavjud bo‘lmasa, unda shahar ichidagi  

70 km/soat tezlikni bor yo‘g‘i 5 km/soatga, shahar tashqarisidagi tezlikni 10 km/soatga 

oshirishning o‘zi yo‘l transport hodisasiga uchrashi mumkin bo‘lgan holatni ikki 

martaga oshirishi mumkin. Avtomobil yo‘llarida yuqori tezlik bilan harakatlanish YTH 

ga uchrash mumkin bo‘lgan eng birinchi va asosiy sababchi hisoblanadi. Chunki 

bunday tezlik bilan harakatlanishda boshqa transport vositalari haydovchilari ham 

ularning harakatini to‘g‘ri baholay olmaydi. Haydovchining reaksiya vaqti va 

boshqarayotgan transport vositalarini to‘xtatish masofalari ham ancha ortib ketadi. 

Demak haydovchi yo‘lda yuqori tezlik bilan harakatlanganda, yo‘l harakati 

ishtirokchisi sifatida yo‘l sharoitidagi xavfning oldini olish choralarini ko‘rish 

xususiyati pasayadi. 

Avtomobil yo‘llarida harakatlanish tezligini boshqarish ko‘plab tadbirlarni o‘z 

ichiga olib, ular yo‘l tarmoqlarida harakatlanuvchi transport vositalarining samarali 

tezliklari bilan xavfsizlik orasidagi balansni, yani muvozanatni taminlashga qaratiladi. 

Tezlikni boshqarishning asosiy maqsadi – yo‘ldagi yuqori tezlik bilan harakatlanishlar 

sonini kamaytirish va tezlikni chegaralashni saqlashni eng yuqori o‘ringa yetkazishdir. 

Xavfsizlik tizimidagi tanlanadigan xulosaviy eng qulay tezlik – bu butun yo‘l 

tizimidagi xavfsiz va eng qulay tezlik hisoblanib, qiyin yo‘l sharoitlarida ham yani 

aralash transport vositalari harakatlanishida, turli chorrahalarda, sun’iy inshootlardan 

o‘tishda, hamda tig‘iz harakatlanish sharoitlaridagi harakatlanish tezligidir. 

Ushbu yuqoridagi ikki jadvalda harakatlanish tezligini juda kam bo‘lsada 

pasaytirish kerakligi aniq raqamlarda ko‘rsatilgan. Haydovchilar bunga doim amal 

qilishi nafaqat jarimalar to‘lash orqali cheklanishi, balki unga kundalik extiyoj sifatida 

qarashi va amal qilishi tavsiya etiladi. Bunga misol qilib 1973 yilda yonilg‘ining 

tanqisligi tufayli Yangi Zelandiyada mahalliy qishloq yo‘llarida harakatlanish tezligi 

88 km/soatdan 80 km/soatga tushib qolganligini aytish mumkin. Bundan tezlikning 

umumiy 8-10 km/soatga pasayishi natijasida aynan o‘lim bilan yakunlanuvchi YTH lar 

soni 37 %  ga, jarohatlanish bilan yakunlanadigan YTH lar soni 24 % ga, umumiy sodir 

etiluvchi YTH lar esa 22 % ga qisqarganligi ma’lum bo‘lgan.  

Avtomobil yo‘llarida harakatlanadigan barcha turdagi transport vositalarining 

tezligini o‘lchash uchun radar yoki shu kabi tezlik o‘lchovchi asboblardan amalda 

foydalanishda yashirin tarzda tezlikni o‘lchash usuli orqaligina tezlikning aniq 

qiymatlarini olish mumkin bo‘ladi. Sababi yaqinlashib kelayotgan haydovchilar uning 

mavjudligini uzoqdan ko‘ra olmasligi va  payqamasligi natijasida o‘zlari boshqarib 

kelayotgan transport vositalarining haqiqiy amaldagi tezlik qiymatlarini olish mumkin 

bo‘ladi. Agar ochiq usulda yo‘lning chetki qismidan turib tezliklar o‘lchanadigan 

bo‘lsa, uni ko‘rgan haydovchilar faqat jarima to‘lashning oldini olish maqsadidagina 

tezligini pasaytirishiga urinishi sababli yo‘ldagi doimiy va aniq tezlik qiymatlarini 

aniqlash qiyinroq bo‘ladi.  

Tezlikni o‘lchash asbob va anjomlariga quyidagilar kiradi: 

➢ ikki nuqta oralig‘i yoki aniqlangan masofadagi yurish vaqtidan; 

➢ mikroto‘lqinli radar yordamida; 

➢ to‘g‘ridan-to‘g‘ri o‘lchaydigan lazerli pushka yordamida; 

➢ videoga tushirish orqali; 

➢ GPS tizimi yordamida aniq bir yo‘l uchastkasida  o‘rganiladi. 

Tezlikni cheklashda quyidagi faktorlarni hisobga olish kerak: 

➢ transport oqimi tarkibini, hamda turli yo‘l harakati qatnashchilari 

ishtirokini; 

➢ YTH tarixi, uning og‘irlik darajasi to‘qnashuvi statistikasi; 

➢ yo‘l cheti kengligi va tosh to‘siqlari sifati bilan tanishib, ular tor 

bo‘lsa tezlikni pasaytirish; 

➢ yo‘l chiziqlari – yani o‘q chizig‘i, chegara chiziqlari o‘chib ketgan 

bo‘lsa ham tezlik pasaytirilishi kerak, shunda haydovchining o‘ylashga 

fikrlashga vaqti yetadi: 

➢ qatnov qismi va harakat tasmasi bir-biriga mos bo‘lishini o‘rgangan 

holda tezlikni cheklash; 

➢ yo‘lning qatnov qismi atrofidagi maydonlardagi qurilishning 

jadalligini hisobga olinishi va tezlikni pasaytirish; 

➢ chorrahaning turiga va unga yaqinlashishdagi yo‘l belgi chiziqlari 

holatiga qarab; 

➢ transport oqimidagi harakat jadalligini inobatga olib, qattiq rejimda 

tezlikni cheklash; 

➢ transport vositalari standartlari va xillariga qarab ular tezligini 

cheklashni yo‘lga qo‘yish; 

➢ transport vositalarining yo‘l bo‘yicha harakatining erkin o‘zgarish 

tezligi; 

➢ xavfsiz quvib o‘tishni yo‘lga qo‘yilishi. 

 Agar yo‘l belgi bilan yo‘l chiziqlari bir-biriga mos kelmay qolsa unda 

haydovchilardan qonun va qoidalarga amal qilishini kutish arzimaydi. Ko‘pgina 

davlatlar Avstraliya, Yangi Zellandiya va AQSH davlatlarida tezlikni cheklashda 

“ekspertli” kompyuter tizimi ya’ni Xlimits seriyasidan foydalanilganda, ekspert guruhi 

tomonidan juda ko‘p axborotlar yig‘ilganligi haqida ijobiy fikrlar bildirilgan. Shuni 

aniq ta’kidlash joizki, agar yo‘ldagi chegaralangan tezlikning qiymati undan oldingi 

o‘rtacha tezlik qiymatining ortishiga olib kelsa, unda YTH va undagi jarohatlar, o‘lim 

holati ham ortib ketishiga sabab bo‘ladi. Demak bu borada yo‘lda xavfsizlik 

infrastrukturasini barpo qilish bo‘yicha juda ko‘p miqdordagi ishlarni bajarishga to‘g‘ri 

keladi. 

Tezlikni cheklovchi yo‘l belgilari agar qishloq joylardagi avtomobil yo‘llaridagi 

sharoitlari bilan bir xil ya’ni farq qilmasa, unday yo‘l uchastkalarida takroran 

o‘rnatilishi lozim. Unda bunday belgilar yo‘lning butun uzunligi bo‘yicha har 5 km 

masofada takror o‘rnatilishi kerak bo‘ladi. Yo‘lning bitta uchastkasiga turli transport 

vositalari uchun  yoki har xil tezlikni cheklovchi belgilarni o‘rnatish tavsiya etilmaydi. 

Sababi YTH ning xavf - xatarligi oshib ketadi. Tezlikni o‘lchovchi lazerli va 

radiolakatsiyali asboblari + 2 km/soat va + 3 km/soat xatolik bilan ishlaydi. 

Tezlikni intellektual tartibga solish (boshqarish)ning uch xil turi mavjud: 

➢ axborot beruvchi-haydovchiga axborot berish; 

➢ taklif berib qo‘llovchi – haydovchi qanday tezlikni tanlashga qaror 

qilishi; 

➢ majburiy qo‘llovchi. 

O‘rganishlar natijasi bo‘yicha bu borada shunday xulosaga kelish mumkinki, 

tezlik qanchalik yuqori bo‘lsa, yo‘l transport hodisasining sodir etilish ehtimoli ham 

shunchalik yuqori bo‘lishi va undagi jarohatlanish yoki o‘lim bilan tugash xavfi ham 

shunchalik yuqori bo‘lishi aniqlangan. Harakatlanishdagi tezlikning pasaytirilishi esa 

yuqoridagi vaziyatlarning sodir bo‘lish ehtimolligini kamaytiradi. O‘rganilgan 

ma’lumotlardan biz tezlikning 5 % ga ortishi YTH sonining ortishiga,tezlikning 10 % 

ga ortishi YTH dagi jarohatlanishning ortishiga va 20 % ga ortib ketishi YTH dagi 

o‘limning ortishiga sabab bo‘lishini aniqlangan. Xulosa o‘rnida ta’kidlash joizki 

ayniqsa shahar, va gavjum maskanlarda avtomoshinalar tezliklariga yetarlicha 

cheklovlar o‘rnatilsa bu piyodalar va xarakat ishtirokchilari uchu juda foydali bo‘ladi.  

